
分道伐之湯和爲征西將軍同楊璟廖永忠周德興曹良

臣等率京衛荆湘舟師由瞿塘趨重慶傅友德爲征虜前

將軍同顧時陳德汪興祖等率河南陝西步騎由秦隴趨

成都　上密諭傅友德曰蜀人聞吾西伐必悉其精銳東

守瞿塘北阻金牛若出其意外直擣階文門户旣隳腹心

自潰兵貴神速但患不勇耳○上謂中書省臣曰今日天

寒有甚於冬京師尙爾況北邊荒漠之地永厚雪深吾守

邊將士甚艱苦爾中書其以府庫所儲布帛製綿襖加給

蔚朔寧夏等處將士○御史臺進擬憲綱四十條　上親

加剛定○中書省臣上天下府州縣官之數○製玉圖記

二一賜皇太子文曰大本堂記一賜中官文曰厚載之記

二月以刑部郎中劉惟謙爲尙書○親策試進士吳伯宗

等及第出身有差伯宗撫州金谿人○上謂中書省臣曰

今天下已定致治之道在於任賢旣設科取士令各行省

連試三年庶賢才多而官足任使也自後則三年一舉著

爲定例○定文武官歲祿○諭中書省考古先聖帝賢王

以及歷代帝王會主中原安人民者皆春秋祭於陵寢禮

部定議合祭帝三十五

　〈在河南者十陳州祭伏羲商高宗孟津縣祭漢光武洛陽縣祭漢明帝章帝鄭州祭周世宗鞏縣祭宋太祖太〉

　〈宗眞宗仁宗在山西者一榮河縣祭商湯在山中者一須成縣祭唐堯曲阜縣祭少吳在北平者三內黃壽祭〉

--

　〈商中宗滑縣祭顓項高辛在湖廣者二鄠縣祭神農寧遠縣祭䖒舜在浙江者二會稽縣祭夏禹宋孝宗在陝〉

　〈西者十五中都縣祭黃帝咸陽縣祭周文王風王成王慶三宣王漢高帝文帝景帝興平縣祭漢武帝長安縣〉

　〈祭漢宣帝三原縣祭唐高祖醴泉縣祭唐太宗蒲城縣祭唐憲宗涇陽縣祭唐宣宗〉

周德興率指挥胡海等取蜀之龍伏隘進奪覃垕溫湯關

○廣德侯華高卒追封巢國公塑像功臣廟

閏二月命禮部議定內官品秩

命大將軍徐達往北平操練軍馬葺治城池濟南濟寧靑

菜徐州等衛悉聽節制

命馮勝往陝西繕修城池

命鄧愈往襄陽訓練軍馬運糧餉以給軍士

以刑部都中劉維謙爲尙書

祠祀元御史大夫福壽

三月湯和等克蜀歸州取桑植芙蓉洞及覃垕茅岡寨○

故元𨖚陽行省平章劉益藉其軍馬錢糧之數幷𨖚東州

郡地圖遣使奉表來降　上嘉其誠遣斷事官吳立持詔

往諭置𨖚東指揮使司以益同知指挥事○復命永嘉侯

朱亮祖爲征虜右副將軍率兵往助伐蜀大會征進

四月傅友德等進兵克蜀階州文州先是友德受命馳至

陝集諸道兵揚言出金牛而引兵趨陳倉選精騎五千爲

前鋒攀緣山谷晝夜兼行大軍繼之直抵階州蜀守將丁

